
Nan komansman mwa davril 2008, yon gwo van mobilizasyon soufle
sou peyl Dayiti. Plizyé milye moun te pran lari pou manifeste kont lavi
che a. Nan jedi 10, sa te pran yon lot dimansyon. K¢k manifestan te
boule kawoutchou, bloke gran lari nan Potoprens epi kek ti grenn ladan
piye magazen. Afwontman ant manifestan yo ak lapolis epi Minista

(“MINUSTAH” an franse) te lakoz senk moun mouri.

Lapres enténasyonal te pale sou evénman sa ki te pase yo, men li pat
bay twop enfomasyon pou fé moun konprann. Istwa kap parét nan nouvel
montre yon vye imaj Ayisyen ki tap soufri depi lontan; istwa moun nan
peyl a deja konnen fen e byen. Medya etranje yo prese ale chache nouvel
sou Minista ki ap kraze manifestasyon ak bal plastik epit Depatman deta
Ameriken ki ap mande resotisan li yo pou yo pa mete pye an Ayiti. Kidonk,
jan yo te montre sa a nan nouvel, se yon peyi ki te fin kraze. Epi plop plop,
depi premye faz kriz la fin pase, yo retire Ayiti nan lapres, ki ba yon imaj
ke Ayiti se yon kote san lespwa, vyolan, epi danjere.

Menm jan lanmo moun, kay andomaje epi klima laperéz di anpil,
se konsa tou we “grenadye” yo nan lari a se we pi kle toujou yon kriz ki
genyen rasin fon nan te. Travay sila pral demontre kouman gouvénman
ayisyen, an ansanm ak kominote enténasyonal la, te jwe gwo wol nan
kreye kriz lavi che a ki te paralyze peyi a depi 2008. Se menm fos sa
yo ki responsab tou pou kontinye kriz la jouk jounen jodi a, sitou apre
kokennchenn te tranble sa a ke Ayiti sot pase a an 2010 e ki vinn mete
absé sou klou.

TET ANSANM

Nan moman kriz la nan lane 2008, te gen plizye milye moun nan
popilasyon an ki te chwazi leve kanpe (kek grenn 1ot te pito piye magazen),
men tou anpil moun nan majorite ki pi pov la te demontre yon lespri
youn ede 10t pou yo te kapab kontinye batay jis pou yo viv. Leve kanpe
pou lamanjay epi kek ka piyay magazen kache yon lot reyalite: afé youn
ede 1ot la egziste jouk jounen jodi a an Ayiti. Li pa fasil pou etranje we

relasyon envizib sa yo, men menm nan kapital la ki chaje ak moun ki
sipoze pa konnen youn ak 1ot, Ayisyen toujou kase moso pen bay vwazen
epi vye fanmi yo. Anpil fwa, mwen te we yon vwazen, yon fidel legliz, yon
koleg travay, yon zanmi oubyen yon kouzen ale kay yon lot avek yon plat
manje nan men |, yon fason pou lot moun te asire ke chak kretyen vivan
te genyen kichoy pou mete nan vant li aswe sa a.

Pifo moun an Ayiti ke mwen konnen oganize epi patisipe nan yon
“sol” san okenn ed. Dabitid, l¢ men an rive yo pran li pou peye fem kay
(sis mwa oubyen yon lane), oubyen yo sevi avek 1i pou peye lekol timoun
ki koute 25 pou rive 50 % nan ti sa a yo touche kom sal¢ minimom. Apre
sa a, menm nan Potoprens, menm nan pi gwo moman kriz la, genyen
gwoupman katye ki ranmase fatra, bouche twou nan lari epi kek fwa
menm louvri lekol nan kominote a tou.

Leé moun medya yo ap pale sou peyi a, yo pa two di sa, men tradisyon
tet ansanm nan an Ayiti pemet popilasyon ki ap viv nan maj sosyete a
(alepok yo te touche 70 goud / 1,75 dola etazinyen' kom salé minimom)
siviv. Jan pwoveb la di 1i a: bourik chaje pa kanpe. Moun yo fose f¢ fas
kare ak anpil pwoblem. Yo ta dwe kanpe nomalman men yo konnen fok
yo kontinye.

Youn nan keksyon atik sila a ap cheche konprann se: malgre tout
sistem solidarite a, poukisa kek milye moun te pran lari nan Avril 2008?
Anpil moun tap di mwen depi 2004, pi gwo pwoblem yo se “lavi che a.”
Frisline,? yon ouvriyéz nan senkanten ke yo te revoke depi 2006, te pale
pou anpil moun, nan videyo Poto Mitan (Bergan and Schuller 2009): “Ki
sa k ap ravaje peyi a, kap f¢ nou soufri toutan? Se paske ou pa ka achte
anyen. Gen yon lavi che k ap touye n an Ayiti.” Li kontinye: “Si w te konn
achte sak diri a $200, w ap achte 1 $300. S¢lman kounye a, yon ti mamit
sik ap vann $5, yon ti mamit diri ap vann 18, 19 goud, yon ti mamit pwa
ap vann $5. Menm si w ap travay pou $14, w ap achte yon galon gaz pou
$50. Ou we? La a ou met fe 3 jou travay ou pa ka achte yon galon gaz.”

Chak fwa mwen vini an Ayiti, pri manje toujou monte. Preske chak
fwa, mwen jwenn yon nouvel yon moun ki mouri akoz li pa gen dlo pwop
pou bwe, manje an kantite pou li manje, oubyen swen sante. Twa semeén
avan mobilizasyon ann Avril 2008, kek koleg nan yon oganizasyon fanm
tap kriye akoz Doudou te mouri. Dam sa a ki te genyen laj apepre 45
konsa tap travay nan yon sant sante. Li te soufri tansyon ak sik (de maladi
yo kapab trete depi lontan nan peyi Etazini). Doudou te ka chape lavi
li malgre Ayiti pa two envesti nan lasante si li te genyen mwayen pou 1
peye yon lopital prive. Kom se yon ti monnen li tap touche, li pat kapab.

Pri pou Iwaye kay nan bon zon (ki gen sekirite) nan Potoprens te double

pou anpil moun nan lane 2004 ak 2005.° Malere / malerez yo te oblije
kouri Bele oubyen Sitesoley kote afwontman ant gang ak zam epi Minista
te fet chak jou. Solange te esplike nan Poto Mitan: “Nan katye kote m rete
a (Boston, Sitesoley), sa k gen tan soti yo soti. Sa k ladan 1 oblije [rete], It
pa gen mwayen. Ou chita anndan kay, bal ap pete anndan kay.”

Pri pwodui premye nesesite tankou diri, mayi, pwa ak Iwil monte
an mwayen 30 ak 40 % sou yon peryod yon lane. Pri gaz la ki monte
anpil tou yon jan esplike sa ki fe 1ot pri sa yo grenpe tét nég.* Sepandan,
pou Le Nouvelliste, pri gaz la te monte 15% sélman pou menm peryod la.’
Nou mande poukisa pri pou manje te ogmante 2 fwa plis pase gaz? A l¢
ki le, ki lot kontrandi nou ka jwen pou esplike koz rés kriz la? Frisline te
esplike: “Pey1 Dayiti se pa manje 1 pa ta ka manje non! Se gwo yo ki pa
konprann malerez.”

Pifo medya etranje toujou di Ayiti se “peyi ki pi pov nan Amerik la”
akoz mezi ekonomik (80% moun ap viv ak mwens pase 2 dola etazinyen
chak jou, preske mwatye ladan yo touche yon dola etazinyen oubyen pi
piti); yo pa sitan pale tou deske se kote ki genyen plis inegalite tou. Li
dezyem apre peyi Namibi sélman nan sa ki konseénen inegalite nan lajan
moun touche (Jadotte 2006). Se peyi tou ki genyen plis milyon¢ parapo
ak popilasyon nan peyi Amerik yo. Margarethe Thénusla, yon ouvriyez
ki gen yon trantén lane epi ki manman 2 pitit, di: “Lé yo mande ¢d pou
moun ki pa kapab, vle di se pou yo [menm] yo mande ¢d la. Ou gendwa
ap tande yap debloke konbyen mil dola pou ¢d ann Ayiti. Le 1 vini ou
pa we sa y ap fe avek ed sa a. Ou we se sou mache y ap vann, [men] ou
menm malere maleréz, ou pap janm we 11.”

¢“SE TANN N AP TANN. SE SWIV N AP SWIV”’

Wol gouvenman peyi Dayiti te jwe nan kriz la pa jwenn anpil atansyon
nan medya yo. Gouvenman defakto sou anplwaye retrete Nasyonzini Jera
Latoti (Gérard Latortue) t ap dirije a (2004-2006) pat pran pyes mezi
efikas pou kanpe pri lwaye kay, pri manje ak kous machin ki tap monte.
Pa kont, nou ka konstate ke pawol li tap pale epi zak li tap poze te pi plis
jwe yon wol nan ogmantasyon pri yo.

Pandan premye mwa li pase alatet gouvénman peyi a, Latoti retire
demann restitisyon 22 milya dola etazinyen Aristid te f¢ bo kote peyi
Lafrans, epitou li koupe lyen diplomatik ak CARICOM (kominote
karayibeyen nan). Li wete chapo devan gwoup swadizan “rebel” yo epi
batize yo “konbatan pou libete.” Epitou li f¢ gwo enpotate yo pa peye
taks pandan twa lane apre kou a. Se moun sa yo ki gen kontwol komes
nan peyi a ak letranje. Nan yon dokiman “kou 1 cho 1 kwit” yo rele “Kad

Koperasyon Enterime” (CCI, an franse)® Latoti pase plim anba plan
neyoliberal yo tankou privatizasyon antrepriz leta yo, li bese taks sou
diri enpote, epi li mete yon plan pou devlope agrikilti ak endistri ki chita
sou ekspotasyon pou kraze pwodiksyon nasyonal la.

Pep la ap pale sou lavi che a san rete depi kek lane. Se pa yo menm
selman. Chante Kanaval, mizisyen gwoup rasin epi gwoup konpa ki pa
konn fé¢ politik dir¢k rele chalbari déye lavi che a tou. Nan mwa Jiye 2008
la yon chante Djakout Mizik kap pale sou “klowoks” komanse parét nan
taptap. Mesaj la te klé: moun te grangou e yo te jwen diferan mwayen
pou you di yo bouke ak eksplwatasyon nan sekte politik ak ekonomik yo
ki anpeche pep la manje.

Pwoblem sa a te lakoz gwoup lenmi sou kesyon Aristid te mete fos yo
ansanm: selil Fanmi Lavalas mande Latoti pou rezoud pwobléem andan
revandikasyon yo nan mobilizasyon yo. Gwoup nan lagoch tankou PAPDA
ki te nan lopozisyon epi oganizasyon etidyan te oganize sitin pou fose
gouvenman an desann pri pwodui premye nesesite. Latoti te pwomet li
ap kreye yon komisyon pou etidye pwoblém nan. Nou pa bezwen di ke jis
li te ale pa gen anyen ki te fet.

Leé pou eleksyon fet rive, kominote enténasyonal la mete reta ladan.
USAID bo kote pa li te eseye enfliyanse rezilta yo nan bay Gallop kob
pou fé sondaj ki montre popilarite ansyen prezidan René Preval tap
degrenngole. Preval te ranpote majorite vwa yo, men bilten blan yo te
lakoz li desann yon ti kras anba 50%. Tankou pifo peyi nan Amerik Latin
nan, Konstitisyon peyi Dayiti prevwa yon dezyém tou pou de premye
kandida ki antet yo. Dapre enfomasyon mwen te rive jwenn nan men
kek moun nan ONG ak moun nan gouvénman, kominote enténasyonal
la te sevi ak rezilta eleksyon an — kote Preval te jwenn yon tikras mwens
ke majorite a — kom yon preteks pou ensiste mande Preval pou fome yon
“gouvenman inite nasyonal” ki gen ladan manm tout pati yo ki te gen
reprezantan nan Palman an.’

Gouvenman Preval la te fé yon ti pwogre sou plan sekirite ak
estabilizasyon. Kidnapin ansanm avek zak ansasinay te bese. Pou fe fas
ak mobilizasyon sou kesyon lavi che a, yon nan premye aksyon prezidan
Preval se te negosye ako Petwo-Karibe ak prezidan Venezyelyen an, Ougo
Tchavez (Hugo Chavez). Se yon ako bilateral ki ofri gaz a bon mache epi
kredi nan to entere ki ba. An Ayiti, ako a te gen ladan tou pou | mete sou
pye twa sant elektrik pou leta. Dapre yon moun nan kabine¢ prezidan an,
twa sant sa yo te dwe rantre nan fonksyon nan mwa davril 2008. Palman
ayisyen an te ratifye ako Petwo-Karibe a nan mwa dout 2006. Depi le
a, kous kamyonet desann senk goud, jan sa a te ye anvan Aristid te ale.”

Sepandan, anpil moun te konn di mwen: “se tan n ap tann” oubyen
“se swiv n ap swiv.” Anpil moun te di yo kontan avek prezidan Preval
poutet li onet epi sense, men moun nan tout kouch sosyal mwen te pale
avek yo an prive (travaye jounalye, timachann nan lari, ouvriye faktori,
anplwaye ONG ak ot moun nan klas mwayen) plenyen poutet li paret
yon jan molokoy epi li pa renmen pran lapawol devan piblik: li se yon
“bebe” pou anpil Ayisyen. Pou anpil obsevate, pale li pa pale a te kontribye
pou kenbe estabilite “gouvénman inite nasyonal” la; men moun te konstate
ke mank daksyon gouvenman te lakoz ke vyolans ak lavi che a tounen.

Evenman komansman mwa davril 2008 te montre pasyans pep la gen
yon limit. Vilner Chery, yon ti peyizan ki f¢ lelvay, ansanm ak moun nan
zon li an te bloke Wout Nasyonal #2 a sou bo Okay epi denonse: “Pitit
nou ap mouri anba grangou, nou pa ka ba yo lamanjay. Nou konnen nou
gen yon prezidan nan peyi a. Se sa ki blije nou pran beton an pou kriye
osekou bay moun ki gen mwayen pou ede nou. Se poutet sa a nou mete
barikad pou bloke lari a. Fok prezidan an di yon mo.” Mobilizasyon Chery
a ak lot moun nan Sid pat gen vyolans ni men politisyen deye yo. Se te
mouvman ti peyizan. Jounalis Reed Lindsay ap site Jeff Desrosiers, yon
lot ti peyizan: “Nou pa bloke lari a pou n kraze machin epi fé dezod. Nou
annik vle prezidan Preval vin pale ak nou pou pri diri a ka desann. Gen
8 moun ki sot mouri la a akoz grangou.”

Moun te byen konnen pwoblém yo. Tankou malerez pye blanch nan
Potoprens. Tankou Linda ki t ap mande: “ske lavi ché a pa ko monte
pi wo nan [moun] leta? Paske peép la li menm lap soufri, epi leta pa fe
anyen.” Lindsay te rapote demann Frantz Thélusma, yon lide kominote
nan Kavayon: “Premyéman, nou mande pou gouvénman an foure plan
neyoliberal la nan tiwa. Nou pap asepte plan lanmo sa a. Epi fok gouvenman
an kontwole mache a epi desann pri pwodui premye nesesite yo.”

Moun nan Potoprens vini foure ko yo nan koze a apre. Devan bann
nan te genyen swadizan “klas politik” tankou Senaté¢ yo. Dapre Lindsay,
manifestasyon nan Potoprens yo te gaye pi plis nan lari yo, men si yo te
diferan ak premye manifestasyon ki te fet andeyo kapital la. Yo pat genyen
menm motivasyon ak popilasyon andeyo yo. Souvan se entere politik
“klas politik” ki te vin patisipe, makonnen ak gwo dezespwa pep la ak
moun ki pa konn lot, ki lakoz vyolans lan nan manifestasyon Potoprens
yo. Kek repotaj te di ke anba anba genyen men politik ki kache deye “leve
kanpe” sa a. Carol Williams rapote nan yon istwa nan jounal L4 Times
jou 13 avril la ke Pe Jera Janjis (Gérard Jean-Juste), kokot Aristid, te nan
tet rasanbleman an. Konklizyon nou vin jwen nan atik la s¢ ke Lavalas
pat kontan akoz gouvenman inite nasyonal la tap kalewes; Lavalas mande
tou pou li voye je epi gade sou sitiyasyon an. Sinon se kraze brize.

Jou samdi 12 avril la, chanm Sena a te destitye premye minis Jak Edwa
Aleksi (Jacques Edouard Alexis) ak 16 vwa, san 10 manm pati Lespwa
prezidan an ki pat vote ni pou ni kont. Youri Latoti (Latortue), yon lide
lopozisyon nan ladwat, te alatét mouvman sa a nan Palman an. Latoti te
di demisyon Aleksi a plis negosiyasyon prezidan Preval t ap mennen ak
gwo komesan lokal epi ajans enténasyonal yo pou desan pri diri etranje a
(soti 51 pou desann 43,9 dola etazinyen)’ “tap satisfé pep la.” Kek moun
nan ONG ak nan gouvenman an te we Aleksi kom yon chanpyon nan plan
neyoliberal ki tap f¢ mannigans pou privatize konpayi telefon TELECO
ak revoke plizy¢ milye anplwaye. Se te apre goudougoudou TELECO a
te fin privatize net.

Pandan yo ap montre senate Lespwa yo te boude vot la, 1ot moun pat
dako ak entepretasyon sa a. Yo te pito ap keksyone lide Latoti te genyen
nan tet li. Analiz sa yo kontinye pou di se posib Aleksi tap fe kanpay pou
politik neyoliberal. Men, mouvman Latoti te mennen pou kreye yon vid
ta kapab bay yon premye minis ki pi fanatik plan neyoliberal la. Kek
komantate t ap voye monte kom kwe elit ekonomik la ak lame a t ap
chache destabilize gouvéenman an. Gade sak te pase depi l¢ sa a. Sa ta
pral pran plis pase 4 mwa pou nouvo Premye Minis la, Michel Pyelwi
(Michele Pierre-Louis), ke kek moun te rele ‘pap padap’ poutet li te blije
vini rechaje devan Palman an avan li te pran pouvwa a.'” Epitou li tou
posib pou Preval kapab pran yon woulib nan mobilizasyon Kavayon an
pou | kapab mete Aleksi deyo. Se te Aleksi ki te kreye pati politik Lespwa,
epitou se te Aleksi ki te fe kontak ak sekte Lavalas la.

Kelkanswa rezon an ki vin paret oswa rete kache, mobilizasyon an
nan 2008 la pat kapab s¢lman baze sou ogmantasyon lavi che¢ a. Jounen
jodi a, nap gade pri premye nesesite yo vin piwo pase menm sa li te ye
nan Avril 2008. Lane 2011 la, pri pou premye nesesite vin omwens 25%
piwo pase endis nan Avril 2008. Menm pou pi bon kouveti nouvel, analiz
yo an jeneral toujou rete la, nan nivo leta. Li pa analize rasin pi pwofon
de sa yo rele “kriz konjonktirel.”

“POLITIK VANT”’

Leve kanpe kont grangou an Ayiti se te rezilta tou politik ak zak
kominote entenasyonal la. Ayiti pedi dwa granmoun li nan zafe lamanjay.
Se rezilta politik neyoliberal gran pwisans etranje tap enpoze depi kek
dizen lane (Deshommes 1992). Se yon egzanp konkre de sa Paul Farmer
rele “vyolans estriktirel” (sistem soudevlopman ak inegalite ki la depi ti
konkonm tap goumen ak berején) (2004).

Anpil ayisyen esplike sa a kom kwe se touye USAID te touye kochon



146 Mark Schuller

kreyol yo sou preteks lafyev kochon (nan lane 2009, li vin pote yon lot
non, “HINI”). Kochon kreyol yo se te “kane bank” peyizan yo (Diederich
1985). Aksyon sila te touye ekonomi ayisyen net, sa ki te kontribye nan
voye Divalye ale nan dat 7 fevriye 1986. Anba sipévizyon milité etazinyen,
yon jent milit¢ yo rele CNG ranplase Divalye. Minis finans 1¢ sa a, Lesli
Delatou (Leslie Delatour), te enpoze yon seri mezi neyoliberal tankou bese
vale goud la, liberalize komes la epi louvri mache agrikol la bay pwodikte
ki soti Etazini yo. Jounen jodi a, peyi Dayiti se ckonomi ki pi “ouveé” nan
peyi Amerik yo." Ayiti gen pi ba taks dwannye pami peyi Amerik yo, 9
pousan nan mwayen, dapre Fondasyon Eritaj (Heritage Foundation), rezo
fondate neyoliberalis la, Milton Friedman.

Taks pou diri pi ba toujou jis jounen jodi a. Nan lane 1990 yo, nan
jwenn solisyon pou kriz imanite ki te vin apre peryod koudeta a nan lane
1991-1994, USAID te bay plizy¢ milyon dola sou fom manje (PL-480).
Fason yo te oganize ¢d sa a te febli ekonomi Ayiti a anpil pou plizye rezon:
premye se bay gwo sibvansyon ak diri etazinyen an ki vin rann diri lokal
la preske san pri. Dezyem se 1¢ yo mete pwogram nan sou pye: USAID
bay sereyal e 0ganize pwogram travay pou manje menm l¢ plante yo te
bezwen fos travay 10t moun nan sezon rekolt. Pou fini, nou di ke ¢d sa a
te makonnen avek anpil kondisyon ki te fé taks dwannye a pi ba toujou
epi yon seri lot avantaj pou biznis etazinyen (Richardson 1997). Depi le
sa a, lane 1995, taks pou diri se 3%. Peyizan yo pa ka fé konpetisyon
fas ak yon diri ki pi bon mache. Dapre Frits Dezom (Fritz Deshommes)
nan videyo Polo Mitan, “Peyizan, pwodikte diri, vin pa ka vann diri pa 1.
Kidonk, yo kite pwodiksyon.”

Moun yo te kapab di diferan gouvénman Ayisyen yo te kapab chwazi
refize ¢d sa yo, men fok nou sonje tou ke majorite lajan gouvenman sa yo
te konn itilize te soti nan enstitisyon enténasyonal yo.”” Pep ayisyen an
te rele fom depandans sa a ki toujou febli ekonomi nou an “politik vant”
(politique du ventre, an franse — we egzanp Fatton 2004), ki vle di nou
toujou rete tann ¢d pou moun nan peyi a ka manje. Yon lot jan pou nou
ta esplike koman ed sa a se yon dezone pou Ayiti, nou ka di se “kalot nan
figi w.” Ed peyi Etazini bay Ayiti toujou ale nan sans kote kondisyon ki
tabli ed la; ki vle di yo ale nan enter¢ antrepriz etazinyen anko. Pa egzanp,
ako HOPE la te siyen nan mwa desanm 2006 sipoze kreye travay e bese
kantite lajan sou taks pou pwodiksyon teksti yo. Pa gen lontan estimasyon
yo te kontinye pi piti pase sa ke yo te prevwa. Nan 50,000 nouvo anplwa
lobi endistri te pwomet, se sel 2,000-3,000 ke yo te vin ofri. Lojik HOPE
la se ke pou retire 1,50 dola etazinyen pou taks dwannye a pral fe 1 yon
bon envestisman pou patwon yo, kidonk yap kouri chache louvri lot faktori
nan Ayiti."” Kondisyon andan ako HOPE la bay pi plis avantaj ak antrepriz

etazinyen yo. Ako HOPE la te gen yon kondisyon “Ki te anpeche Ayiti
angaje 1 nan tout aktivite ki te ka ale kont sekirite nasyonal Etazini oubyen
kont enteré ekonomik 1i.”"* Pou patwon kap jwenn avantaj sa yo, ako HOPE
la te mande Gouvenman Ayisyen an pou li te fé pwogre nan tabli lwa pou
elimine barye i te genyen nan zafé komes ak Etazini.

Anplis ed bilateral la, enstitisyon enténasyonal yo te enpoze Ayiti
kek 1ot kondisyon neyoliberal tou pa mwayen plizy¢ negosiyasyon sou det
eksten peyl a. Nan lane 1991 le Aristid te vin premye prezidan Ayisyen
ki te eli demokratikman, det ofisyel peyi a te 785 milyon dola etazinyen
(FMI 2005:27-28), yon gwo moso sa Ayiti te dwe nan lane 2006: 1.463
milyon dola etazinyen (FMI 2007:73). Dét la te bre tout resous peyi a te
genyen ki te kapab envesti pito nan pwodiksyon nasyonal la. Pa egzanp,
nan lane 2003 Ayiti te dwe peye 57.4 selman pou sevis dét la tandiske tout
¢d peyi etranje te pwomet nan domen ledikasyon, lasante, anviwonman e
transpo te bay s¢lman yon total ki te evalye a 39.2 milyon dola etazinyen
(FMI 2005a; 88; Bank Mondyal 2002:vii). Sevis pou det Ayiti a pou lane
2007—apre yo diminye I-te 76.3 milyon dola etazinyen."” 76.3 milyon dola
sila te kapab itil pou devlope peyi a, men det la reprezante yon lot menas:
det se yon zouti enstitisyon finansye enténasyonal yo mete sou pye pou
yo kapab fe sa yo te rele “pwogram ajisteman estriktirel la” (PAS yo an
franse),'® ak privatizasyon epi komes lib ki fose ti peyi yo redui depans yo
te konn fé nan lasante, ledikasyon ak kredi riral.

Gen yon diskou pwisan ki fe moun kwe konpetisyon ak lib echanj
pote riches pou tout moun. Nan lojik sa a kontwol sou komes ak kantite
regleman pou pwoteje mache yo ta dwe refet. Anpil nan mezi yo te pran
pou rezoud kriz ekonomik aktyel toujou soti nan lojik sa a men se pa yon
lojik ki baze sou entere¢ ak bezwen Ayiti. Men peyizan Ayisyen pa kapab fe
“konpetisyon” avek peyi Etazini sou yon sistem lib echanj. Pou koumanse,
gen yon plan pou agrikilte yo ki rele U.S. FARM BILL, sa ki vle di
pwoje pou kiltivate etazinyen. Nan kad “Farm Bill” la, gwo agwo-biznis
yo e kek 1ot grenn kiltivate! te resevwa 13.4 milya dola etazinyen kom
sibvansyon nan lane 2006, yon milya sou zafe diri pou kont li! Nan denye
10 lane agwo-biznis sila te touche 177 milya dola etazinyen (Environmental
Working Group). Nan menm moman sa a, Oganizasyon Mondyal pou
Komes (OMC an franse) te mande anpil fwa pou yo te bese tarif yo ak
bay kek sibvansyon pou peyi Sid yo ke Ayiti fe pati de yo. Konsa li ap yon
estrateji pou peyi No yo enpoze lot ti peyi sa yo “lib komes.”

Menm san sibvansyon, an jeneral, kiltivate ki soti Etazini yo—
endividyel oubyen ansanm—deja benefisye yon ansanm de politik piblik
lakay Etazini pou yo devlope enfrastrikti riral: konstwi ak repare wout,

irigasyon kanal, tretman dlo, ponp ak lot zouti, ak kredi ki soti nan fon
konsey federal la. Depi alepok 19 ak 20tyem syek e Ayiti toujou tap peye
pou det endepandans i, envestisman piblik sa yo te koute anpil lajan. Sitou
depi politik neyoliberal te enplante nan lane 1980 yo, Bank Mondyal te fose
rediksyon nan depans pou zafe sosyal yo, ki te fé pati pwogram ajisteman
estriktirel la (Duhaime 2002).

Enstitisyon enténasyonal yo te kontribye dir¢kteman pou ogmante
pri seévis yo nan mwa janvye 2003, l¢ FMI te fose gouvenman Ayisyen
an pou li te sispann sibvansyon li tap f¢ sou gaz la. Sa te vin deklanche
imedyatman monte pri taptap ak yon paket lot pwotestasyon. Nan zafe
lekonomi peyi Dayiti mezi sa te enpotan anpil paske timachann yo te konn
fonksyone nan yon sitiyasyon ki te pémet yo reyalize yon ti benefis avan
pri pwodui yo te ogmante plop-plop sou mache enfomel la, sitou pwodui
premye nesesite yo. Sa touye net. Se te nan 2011 nan kad “Wikileaks”
nou kapab we¢ mannév gouvenman Etazini te f¢ pou 1 bloke aplikasyon
pwoje Petwo-Karibe a depi chanm Sena a ak Depite yo te vote pou li
nan lane 2006.

Rezilta tout bagay sa yo ta pral rann Ayiti preske sou kont pwodiksyon
manje lot pey1 yo. Ayiti te konn ekspote diri, men jounen jodi a li ap enpote
82% diri moun ap manje nan peyi a, sa ki koute 200 milyon dola etazinyen
chak lane (MOREPLA and PAPDA 2004). Ayiti pedi dwa granmoun
ni pou li nouri tet i ak tout souverente I tou. Kom Preval te esplike nan
mwa Davril 2008: “Nan lane 1987, lI¢ yo te koumanse ap enpote diri a
bon mache, anpil moun te aplodi sa a men yo pat janm panse enpotasyon
bon mache sa ta pral kraze plantasyon diri lokal yo a. Jodi a, pou enpote
diri fok ou genyen anpil lajan, epi tou pwodiksyon nasyonal la fin deperi.
Se poutet sa sibvansyone enpotasyon diri pa yon solisyon.”

Mache enfomel depann de gaz, epi pifo pwodwi nan mache Ayisyen
soti lot bo. Se sa Héléne, yon lide kominote epi yon ti machann ki gen 37
an ap esplike nan Polo Mitan: “Kalkile w si m ap achte yon mamit diri
Madan Gougous pou 308, epi m ap achte yon mamit diri Tchako pou 13%
(ayisyen), alo, map jwenn 2 mamit Tchako epi m ap rete rés monnen ak kob
yon mamit dirit Madan Gougous, m oblijje lage ko m nan Tchako. Sa vle
di timoun yo ap manje plis.” Kidonk sa pa yon sipriz st pri pwodui premye
nesesite yo an Ayiti ta menm bagay ak sou mache mondyal la kote pri gaz
la tap ogmante san rete epi tou enflasyon sou pri sereyal yo, paske yo ap
itilize yo tankou esans pou fé machin fonksyone. Tou sa monte tét neg.

Pouxki se AvriL 2008?

Keksyon an rete menm jan an a savwa pouki sa kriz sa a te rive

an Avril 2008 e pa yon lot 1¢? Epitou ki sa sa vle di pou Ayiti jis jounen
jodi a? Gen plizye repons ki posib. Chak repons nap jwen depann de ki
kote moun kap f¢ analiz ap kanpe, kisa moun nan ap veye. Avan nou fe
diskisyon sa a, fok nou raple ke nan Jen 2011, lavi ché a vin pi red pase
jan li te y¢ nan Avril 2008 la. Men moun yo pa leve kanpe jounen jodi a.
Pou reponn ak kesyon sa a, gen plizye ipotez:

(1) Li posib pou se fatige peép Ayisyen an te fatige, menm jan avek
peryod dechoukaj yo, apre chit Divalye a nan lane 1986.

(2) Se posib tou ke mobilizasyon sa yo ki te apén fét an 2008 yo te fet
san direksyon politik, ki vle di se yon mobilizasyon popile, kom
Lindsay te rakonte sitiyasyon sa a nan zon sid peyi a, nan Kavayon.
Se kote sa a ke asosyasyon peyizan yo te oganize manifestasyon
pasifik pou mande Gouvenman an ak Nasyonzini pou mete yon
fen nan pwogram neyoliberal la ¢ an menm tan bese pri diri a.

(3) Mobilizasyon an ki fét nan 2 kan diferan ki te gen gwo divizyon sou
kesyon Aristid te pemeét yon opotinite pou yon rekonsilyasyon ant
plizye lide pati a ak kek ONG pwogresis. Pa egzanp, yon sendika
tankou Batay Ouvriye (ki te konn kritike Aristid) e CTH (ki te fe
antant ak Lavalas), toulede te konn aji pou fose dirijan yo ogmante
sale minimom nan.

(4) Li te posib tou pou lakoz kriz la te reprezante yon mank nan sa ki
gen pou we ak gouvenman “inite”(ki vin Inite) Preval la avek pati
Lavalas. Nan yon sétéen mezi, pifo moun ki te vote pou Preval—ki
vle di swadizan “peép la,” majorite moun ki malere/maleréz —yo
tap mande yon pi gran wol nan gouvenans ak pi plis chans pou yo
pale. Pifo nan deklarasyon piblik prezidan Preval—ki pa fét souvan,
se vre—pat oryante dapre vizyon neyoliberal la ke pifo baye de fon
ta vle, men diskou Preval te kore pwodiksyon nasyonal. Jefo Preval
nan sans sa a, plis 364 ton manje Chavez te bay Ayiti, epitou lot
pwogram pou te ede Ayiti nan zafe kouran ki t ap vin apre, te
kapab fe anpil moun konprann prezidan Preval te vle vire bo kote
mouvman lagoch pwogresis la.

(5) Si nap gade sa ki te fet apre, li posib tou ke Preval tap mete
mouvman Lavalas la akote. Gade pou we¢, menm pati politik
Lespwa vin Inite, epi plizye Senat¢ ak Depite nan pati ki te nan
opozisyon Lavalas te ladan. De jou an jou, wol Lavalas te diminye
nan kowalisyon Inite a.

(6) Li te posib tou pou Senate Latoti, ki te fé plizye deklarasyon piblik
nan sans pou lame te kapab retabli nan peyi a, te pran kriz sa a kom
yon preteks Senate Latoti pou li te kapab destabilize gouvenman



150 Mark Schuller

an, epitou pou li te kapab bay enter¢ enperyalis plis atansyon.

(7) Li posib tou pou we mobilizasyon grangou a te okazyone a tankou
yon reyaksyon kont fos MINUSTAH a, yon swivi sou pawol sekrete
jeneral Ban Ki-Moon te di nan dat ki te 2 avril 2008 la: Ekonomi
peyi Dayiti pi bon pase 10 dénye lane pase yo. Deklarasyon sa a
te yon gwo egareman sou reyalite pep Ayisyen ki montre moun
Nasyonzini yo pa konprann vreman sak tap pase nan peyi a. Pa
egzanp, Irisline ak Solange te esplike koman yo we salé yo ki
te 70 goud (1.75 dola etazinyen) vréeman pa sifi pa rapo ak pri
pwodui mache a. Yo pat kapab bay fanmi yo manje sou ti kob sa
a epl voye timoun lekol ak peye kay. Diskou Ban Ki-Moon nan
te di tou 9.000 solda MINUSTAH an Ayiti t ap kontinye manda
yo pou plis tan toujou, menm kek lane. Anpil moun an Ayiti kit
se te klas mwayen, klas ONG, kit se t1 machann — tout te we
fos milite Nasyonzini a tankou yon wont pou souverente Ayiti.
An plis de pati ekonomik la, kek moun, patikilyéman moun nan
klas pi defavorize yo ki rete nan zon tankou Bele ak Sitesoley, we
MINUSTAH nan tankou yon menas depi l¢ yo te fin tire epi touye
anpil moun ki rete nan zon sa yo. Te gen kek ONG pwogresis ki
te we MINUSTAH ap enpoze kom yon “leta restavek.” Fason
MINUSTAH a tap tire sou manifestan yo ak deklarasyon yo t ap
fe pou montre sipo yo gen ak Preval pa filye Ban Ki-Moon e pa filye
kek grenn gouvenman tankou Kanada. Sa te lakoz yon divizyon
ant pep Ayisyen ki te kreye yon kowalisyon frajil (ki te konstitiye
yon gwoup ansyen lennmi) ak gouvénman Ayisyen an ki te jwenn
sipo kominote enténasyonal la.

Tankou mwen te pale ak anpil moun an Ayiti nan semenn apre gwo
manifestasyon nan Avril 2008, anpil te di mwen: “Se swiv n ap swiv.”
Kidonk, moun yo konnen yap pran soufrans, men tou yap kale j¢ yo pou
analize sitiyasyon pou yo rele “nou bouke!” l¢ yo pa kapab anko.

Sa ki pi enpotan sou evennman sa yo ki te pase an 2008 la, se ke si nap
chache konprann Ayiti vre, nou dwe mete sak te rive nan konteks yo; epitou
fok nou pa ta we sitiyasyon sa yo tankou bagay ki izole e ki eksepsyonel a
Ayiti (e.g., Trouillot 1994), pou moun ta selman konsidere sa anpil moun
konn ap di sou pep Ayisyen an, komkwa se yon pep ki vyolan, san lod,
rayisab epi danjere. Lé moun yo revolte se paske gouvéenman Ayisyen an
ak tout kominote enténasyonal yo konnen moun yo, yo pa bay yo pasaj,
yo femen chimen pou yo. Egal pep la oblige kanpe pou | ka jwen yon lavi.

Okontre tout moun toupatou nan lemonn ta dwe we Ayiti kom yon
premye avetisman. Ayiti sitiye nan yon pozisyon ki mete li nan bab peyi

Etazini e mete li nan yon sitiyasyon ki f¢ li depann de ¢d peyi etranje.
Sitiyasyon ayisyen an bay yon limye sou kontradiksyon yo ak male pandye
ki nan zantray sistem ed enténasyonal la. Pwogram Alimante Mondyal
la te fé nou remake pri pwodui premye nesesite yo te ogmante pou plis
pase 70% nan tout mond lan nan lane 2008 la, epi 40% nan ete a sclman
(PAM 2008). Anvan Ayiti, te gen yon bann 1ot peyi ki te gen manifestasyon,
tankou Kamewoun, Ejip, Bolivi ak Endonezi. Sa yo te rele “manifestasyon
lafen yo” se te vréman premye eklatman ki te montre pou yo pote bonjan
chanjman nan sistem ekonomik mondyal la.

KourPE KOD YO

Apre nou fin fé refleksyon sou travay sa a, nou mande kisa ki dwe fet
pou Ayiti nan konteks li y¢ a? An premye lye, pran prekosyon. Sityasyon sa
Ayiti ap viv la toujou rete frajil anpil; egal li enpotan pou moun fé atansyon
pou pa gen twop moun mouri. Dezyémman, poze aksyon. Chache bonjan
solisyon dirab gen pou baze sou 2 bagay, endepandans nou ak zafe petwol
e keksyon inegalite ki genyen nan distribisyon andann sist¢ém mondyal la.

Sitou apre 12 Janvye 2010, sitiyasyon ¢d manje te mete chen depandans
yo pired sou tet Ayiti. Pri pou tout lwaye pou kay ki pat kraze epi yon lot
fwa anko yon nouvo vag ogmantasyon pri petwol la te vini. Gen anpil
mil moun ki toujou rete anba tant nan yon sitiyasyon ki pi frajil ke avan
tranblemannté¢ a. Men nan milya dola ke enstitisyon enténasyonal yo te
pwomet pou Ayiti, si yon ti kal ladan te kore ti peyizan, si ajans sa yo te
ede rebati lyen solidarite ant sa k rete anba prela ak gwoupman peyizan
yo nan kad yon pwoje premye ijans, peyi a ta ka sou ray pou soti nan kriz
lavi che a. Li pa janm two ta pou n ta koumanse, pou tout moun ta mete
tet ansanm pou ede Ayiti.

Not
' Avan tout mwen ta renmen remeésye tout zanmi m ann Ayiti pou sajés yo, pou
pale franch avek mwen, epi pou ba mwen enfomasyon ak kouraj. Kouraj yo gen
fas ak tout pwoblém yo genyen se yon bon van lespwa. Mwen ta renmen remesye
koleg mwen yo ki te ede mwen avek atik sa a, Reed Lindsey te ede mwen avek
repotaj epi Brian Concannon te bay kesyon kritik. Pwogram “CIP”—Americas
Policy Program —te pibliye yon premye vézyon teks la an angle. Mwen ta renmen
remesye tou William ak Lency pou ede mwen avek tradiksyon ann Kreyol.

Nan atik sa a, mwen sevi ak mo “Etazinyen” olye ke “Ameriken” paske nou tout
fe pati de peyi “Amerik” yo. Poukisa se sél moun kap soti Etazini ki gen dwa
pou rele tet yo Ameriken? Gen lot kolég mwen nan Inivesite Deta Dayiti ki sevi

ak mo sa a, tankou Jean Yves Blot, Charles Vorbe, ak Janil Lwijis. Moun nan
sekte popile ak pwogresis sevi ak mo sa a tou, pou kritike ideyoloji enperyalis
ki soti nan diskou Monroe: “Amerik pou ameriken yo.”

Pou pwoteje zanmi m yo, mwen kache vre nom pa yo.

Anpil moun ki te nan klas mwayeén an, pwopryete kay kote yo te abite yo te
fose yo bay kay yo pou yo te kapab anfeme ak solda UN yo.

Pri trafik la te ogmante 2 fwa plis pou plizy¢ zon nan Potoprens soti nan lane
2003 rive nan yon bout ane 2005. Kous la te soti nan 5 goud pou rive nan 10
goud. Li kontinye ogmante jiska Jen 2011, I¢ atik la te edite.

> Sous sitiyasyon Ayiti, fok nou rann nou kont ke pri pou gaz toujou piwo pase lot
peyi, pou kek rezon. Youn se monopol yon ti gwoup moun genyen sou mache
ayisyen nan. Globalman pri esans lan pat monte nan 1ot peyi jan li te monte
an Ayiti; an verite Ayiti te konn peye gazolin nan pi che pase tout 16t peyi nan
rejyon an (FMI 2007:56).

Nan yon konferans ki te fet nan vil Washington nan mwa jiye 2004 peyi donate
yo te pwomet pou yo te akode yon kantite lajan ki te evalye a 1.4 milya dola
etazinyen a Gouvénman Latoti a.

Li te setenman vre sistem palmante a ki genyen dives kalite pati ki t ap dirije
1i, kreye plizye 1ot kowalisyon menm tandans. Men “gouvénman inite” ayisyen
an ki te genyen reprezantan tout pati yo, soti nan pati goch yo pou rive nan
dwat. Te menm gen minis ki te f¢ pati Gouvéenman an ki pat genyen okenn
reprezantan nan palman an e ki te resevwa 1% nan vot pou prezidans lan.

Dapre moun ki nan gouvénman Chavez la, Petwo-Karibe te toujou rete san
aplikasyon paske leta poko te fin negosye avek gwo konpayi petwol prive yo.
Se youn nan koz kote pri gaz te remonte nan fin mwa Jen 2008. Youn nan
premye atik ke The Nation te pibliye ak jounal Haiti Liberté te pibliye nan kad
“Wikileaks” (1 Jen 2011) te mete yon limy¢ sou wol gouvénman Etazini te jwe
nan bloke pwoje Petwo-Karibe a.

Gwo komesan yo te dako pou yo te pran 3% sou maj benefis yo te konn fe.

Konpayi Digicel la te apen koumanse yon kanpay sou “pap padap,” yon rechaj
pou telefon apati 5 goud.

Lajan pou debake ladwan pi ba nan zon Ayiti sitiye a. Sof gazolin, i te varye
ant 0 ak 15% “sa te tre vizib nan lane 2000” (FMI 2007:54): sa te vin bay dapre
prensip FMI, yon mwayen 9% dapre Fondasyon Eritaj.

2" Nan mitan lane 1990 li te bay 90% (Morton1997: vi), pita li te estime a 65%
(Mulet 2007).

Envestisman prive direk yo an Ayiti te evalye a 4.7 e 7.8 milyon dola Etazini
nan lane fiskal 2002 ak 2003(FMI, 2005b: 240)
" Seksyon (d)(2) nan ako HOPE la, ki se yon sig Opotinite Peyi Amerik yo pou

Ankourajman ak Patenarya — ki pa gen bon sans menm nan orijinal ann angle

(Haitian Hemispheric Opportunity through Partnership Encouragement). Sak
enpotan se sig, ki di “lespwa.”

> Bank mondyal ak BID gen sou sit enténét pou tout pwogram péyman sa yo (al
gade Weisbrot ak Sandoval 2007).

Akoz opozisyon ki te genyen kont pwogram dét sa a, kounye a yo rele Ii “pre
pou politik devlopman,” oubyen “rediksyon povrete ak fasilite pou kwasans
ekonomik.”

10% nan kiltivate yo —vle di agwo-biznis— te resevwa plis pase 75% sibvansyon
dapre etid sa a.

